
MERKATARITZA-INDIZEA. 2025/II 

 

Euskal AEko merkataritza-sektoreko salmentak 
% 0,7 igo dira 2025eko bigarren hiruhilekoan 

 
Aurreko hiruhilekoaren aldean salmentak % 0,1 handitu dira 
 
Eustaten datuen arabera, Merkataritza-sektoreak % 0,7 egin du gora urte artean 
2025eko bigarren hiruhilekoan, prezio konstanteetan eta egutegiko eraginak zuzendua. 
Merkataritza-sektorearen barnean ondorengoak daude: Handizkako merkataritza, 
Txikizkako merkataritza eta Motordun ibilgailuen salmenta eta konponketa. 
 
Aurreko hiruhilekoaren aldean, dagozkion urtaro-eraginak kenduta, salmentek % 0,1 
egin dute gora 2025eko bigarren hiruhilekoan. 
 
 

 
 
 
Merkataritzaren barruan, salmenten urte arteko bilakaera positiboa izan da sektore 
guztietan. Txikizkako merkataritzan % 3,5, Handizkako merkataritzan % 3,2 eta 
Motordun ibilgailuen salmenta eta konponketa sektorean % 2,1 hobetu dira. Hori guztia, 
prezio konstanteetan eta egutegiko eraginak zuzendua. 
 
Aurreko hiruhilekoaren aldean, urtaro-eraginak kenduta, Motordun ibilgailuen salmenta 
eta konponketan % 2,0 igo dira salmentak, Txikizkako merkataritzan % 1,1 eta, aldiz, 
Handizkako merkataritzan % 0,8 jaitsi dira. 

Salmenten urte arteko portaera positiboa izan da Gipuzkoan, % 2,5eko igoerarekin, eta 
Araban, % 0,1eko igoerarekin. Bestalde, Bizkaian salmentek behera egin dute % 0,1. 
Aurreko hiruhilekoarekiko aldeari dagokionez, Gipuzkoan % 0,6ko igoera egon da, 
Bizkaian ez da aldaketarik egon eta Araban % 0,9ko jaitsiera egon da. 

Euskal AEko Merkataritza-sektoreko landunen indizea % 1,0 hazi da 2024ko bigarren 
hiruhilekoaren aldean. 2025eko lehen hiruhilekoaren aldean, enplegua % 0,8 igo da. 

INFORMAZIO-OHARRA 
 

Urte arteko aldakuntzak egutegiko eraginak zuzendutako serieetan oinarritzen dira eta 
hiruhileko arteko aldakuntzak urtaro-eraginik gabeko serieak oinarri hartuta.  

Eustatek eskerrak eman nahi dizkie informazioa biltzen lagundu duten establezimendu 
guztiei. Horiei esker, hiruhileko honetako indizea laginaren % 95,76ko estaldurarekin 
kalkulatu da. 

